
 Sa sede de s'Amministratzione est sa Casa Comuna de is tzitadinos, partinde dae is pitzocos de 

is iscolas chi in su s'acurtziare a is logos de is istitutziones podent imparare notziones pretziosas 

subra de su funtzionamentu de sa màchina amministrativa e subra de s'esertzìtziu de sa 

rapresentàntzia in una comunidade comente a cudda quartese. Eris una delegatzione de alunnos 

piticos de s'Istitutu cumprensivu 5, paris cun is maistros issoro, at fatu bìsita a s'ex Cunventu de 

is Cappuccini, sede istitutzionale tzitadina, ue apo tentu su pràghere de ddus acollire e de retzire 

una còpia de su gonfalone quartese in manera fidele riproduida dae is pitzocos. Sa delegatzione 

est istada posca retzida a su Palatzu Comunale de su vitzesìndigu Tore Sanna e de sa Presidente 

de su Cussìgiu Rita Murgioni, pro unu mengianu de traballos in Àula consiliare ue is pipios ant 

animadu unu beru e etotu Question Time giradu a is assessores Carta, Contos e Perra, subra de 

is temas a issos prus caros. Unu bellu momentu de crèschida retzìproca, umana e tzìvica, chi no 

amus a mancare de animare ancora cun initziativas sìmiles. 

 


